
06.01.2022 
Annwyl Riant / Gwarchodwr, 
 
Fel y gwyddoch, mae'r sefyllfa bresennol gyda'r amrywiolyn Omicron o Covid-19 yn golygu, pe bai lefelau staffio yn 
mynnu, efallai bydd rhaid i ni ystyried blaenoriaethu ein darpariaeth o ddysgu wyneb yn wyneb ar y safle. 
 
Mae Llywodraeth Cymru wedi nodi bod rhaid i'n prif flaenoriaeth fod i'r dysgwyr hynny mewn dosbarthiadau 
arholiad. Mae hyn yn golygu pe bai angen i ni symud at ddarpariaeth dysgu ar-lein, byddem yn ystyried hynny ar 
gyfer blynyddoedd 7, 8 a 9 yn y lle cyntaf. Mae'r broses benderfynu mewn perthynas â'r drefn hon yn gyfnewidiol, 
oherwydd gallai absenoldeb staff newid o ddydd i ddydd, ac mae'n debygol y gallai fod ar fyr rybudd. 
 
Deallwn y gallai hyn ddod â goblygiadau gofal plant i rai rhieni sy'n gweithwyr hanfodol, ac felly byddwn yn ceisio 
cefnogi'r sefyllfa gymaint â phosibl gyda darpariaeth frys ar gael i'r rheiny na allant wir gwneud unrhyw drefniadau 
amgen posib eraill. 
 
Wrth gwrs, yn ôl natur y penderfyniad hwn, byddai'n golygu mai nifer gyfyngedig iawn o staff fyddai gennym yn yr 
ysgol ac felly byddai nifer gyfyngedig o leoedd ar gael. 
 
Er mwyn cynllunio a blaenoriaethu cymaint â phosib, os ydych chi'n ystyried eich hun yn weithiwr hanfodol a 
byddai’n amhosib i wneud unrhyw drefniadau amgen (h.y. methu ag aildrefnu sifftiau neu sicrhau cefnogaeth teulu 
/ ffrind o unrhyw fath), a allech chi glicio ar y ddolen isod er mwyn llenwi'r ffurflen gyda'r manylion perthnasol. 
 
Ar yr adeg hon, ystyriem weithiwr hanfodol fel rhywun sy'n gweithio i un o'r sefydliadau canlynol: Iechyd; Gofal 
cymdeithasol; Gwasanaeth tân ac achub; Heddlu; Gwasanaeth ambiwlans; Addysg; Swyddogion carchar  
 
Fel y dywedwyd eisoes, nid yw llenwi'r ffurflen, yn anffodus, yn gwarantu lle i'ch plentyn yn ein darpariaeth frys (pe 
bai angen), ond byddwn, wrth gwrs, yn cymryd mesurau rhesymol er mwyn cefnogi'ch plentyn a'ch teulu cymaint â 
phosib. 
 
Os credwch eich bod yn cwrdd â'r meini prawf a nodwyd uchod, ac na fyddai gennych unrhyw ddewis arall pe 
bai'ch plentyn yn gorfod ymgymryd â dysgu hirbell o gartref, llenwch y ffurflen isod erbyn 2.00pm Dydd Gwener 
7fed Ionawr 2022.  Os mae’r sefyllfa yn codi, ac os gallwn gynnig lle i’ch plentyn, bydd yr ysgol yn cysylltu â chi 
naill ai y noson gynt neu peth cyntaf ar fore’r cyntaf o ddysgu hirbell. 
 
https://forms.office.com/r/NT1gtNGus7 
 
Diolch, unwaith eto, am eich cefnogaeth barhaus. 
Yn gywir 
 
Meurig Jones  
Prifathro 

